
ᐃᑲᔪᖅᑕᐅᓗᑎᒃ ᓄᓇᕗᑦ ᐃᓄᐃᑦ ᐱᔪᓐᓇᖅᓯᑎᑕᐅᓂᖏᑦ 
ᒐᕙᒪᒃᑯᓂᑦ ᓂᐅᕕᕐᓂᕐᒧᑦ ᐱᓕᕆᒋᐊᕐᕕᒃᓴᐅᔪᓂᒃ

ᐊᕙᑎᓕᕆᓂᕐᒨᖓᔪᖅ ᓂᐅᕕᕐᓂᕐᒧᑦ  
ᐊᑐᖅᑕᐅᓪᓗᐊᑕᓴᑦ
ᐃᓗᐃᑦᑐᕈᕆᐊᕈᑎᔪᖅ ᐊᔪᕆᒃᓯᐅᔾᔨᓯᒪᔪᓄᑦ



ᕿᑭᖅᑖᓗᒃ ᓇᖕᒥᓂᖃᖅᑐᓄᑦ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ (QBDC) ᓴᖅᑭᑎᑕᐅᓚᐅᖅᓯᒪᖕᒪᑦ 
ᐱᔭᐅᔪᒪᓂᖅᓴᐅᖁᓪᓗᒋᑦ ᓄᓇᓕᖕᒥᑦ, ᐊᕕᑐᖅᓯᒪᓂᕐᒥᑦ ᐊᒻᒪᓗ ᓄᓇᓕᖃᕕᐅᔪᒥᑦ 
ᐱᕙᓪᓕᐊᔪᓕᕆᓂᕐᒧᑦ ᐱᓕᕆᒋᐊᕐᕕᒃᓴᖃᕐᓃᑦ. ᓴᖅᑭᑎᑦᑎᓗᓂ ᐱᓕᕆᖃᑎᒌᓂᕐᒥᑦ ᐊᒻᒪᓗ 
ᐃᖅᑲᓇᐃᔭᖃᑎᒋᖕᓂᕐᒥᑦ ᓄᓇᓕᖕᓂ, ᕿᑭᖅᑖᓗᒃ ᓇᖕᒥᓂᖃᖅᑐᓄᑦ ᐱᕙᓪᓕᐊᔪᓕᕆᓂᕐᒧᑦ 
ᑯᐊᐳᕇᓴᒃᑯᑦ ᐱᓕᕆᐋᖃᓲᖑᖕᒪᑦ ᐋᖅᑭᒃᓱᖅᑕᐅᖁᓪᓗᒋᑦ ᐊᔪᖅᓴᖏᓐᓂᑦ, ᓇᖕᒥᓂᖅ−
ᐊᔪᖅᓴᖏᓐᓂᖅᓴᐅᖁᓪᓗᒋᑦ ᓄᓇᓖᑦ ᓴᖅᑭᑎᑦᑎᓂᖏᓐᓄᑦ ᐱᓕᕆᐊᕆᔭᐅᔪᓂᒃ ᐊᒻᒪᓗ 
ᐱᓕᕆᔪᓐᓇᑦᑎᐊᕐᓂᐅᑉ ᐋᖅᑭᒃᓱᖅᑕᐅᓂᖓᓂᑦ ᐱᓕᕆᒋᐊᕐᕕᒃᓴᖃᓂᖅᓴᐅᖁᓪᓗᒋᑦ.

ᕿᑭᖅᑖᓗᒃ ᓇᖕᒥᓂᖃᖅᑐᓄᑦ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ ᐋᖅᑭᒃᓯᓯᒪᓕᕐᒪᑕ ᒪᕐᕉᖕᓂᒃ 
ᑐᓴᐅᒪᔾᔪᑎᒃᓵᖕᓂᒃ ᑭᖑᓕᕆᒃᑑᖕᓂᒃ ᐃᑲᔪᖅᑕᐅᖁᓪᓗᒋᑦ ᐃᓄᐃᑦ ᓇᖕᒥᓂᖁᑎᖏᑦ ᐱᔪᓐᓇᖁᓪᓗᒋᑦ 
ᒐᕙᒪᒃᑯᓐᓂᑦ ᐱᓕᕆᐊᕆᔭᐅᔪᒥᒃ ᐊᒻᒪᓗ ᑮᓇᐅᔭᖃᒃᑎᑕᐅᓂᕐᒥᑦ ᐱᔪᓐᓇᖁᓪᓗᒋᑦ.

ᓯᕗᓪᓕᖅᐹᖅ ᑭᖑᓕᕆᒃᑑᖕᓂ ᑕᐃᔭᐅᓲᖑᖕᒪᑦ ᐃᑲᔪᖅᑕᐅᓗᑎᒃ ᓄᓇᕗᑦ ᐃᓄᐃᑦ ᐱᔪᓐᓇᖁᓪᓗᒋᑦ 
ᓂᐅᕕᕐᓂᕐᒥ ᐱᒋᐊᕐᕕᒃᓴᐅᔪᓂᒃ. ᑖᓐᓇ ᑭᖑᓕᕆᒃᑐᓂᒃ ᑭᐅᖕᒪᑦ ᐊᐱᖅᑯᑎᒋᔭᐅᔪᓂᒃ ᐊᒻᒪᓗ 
ᐱᔭᐅᑎᑦᑎᓪᓗᓂ ᑐᓴᐅᒪᔾᔪᑎᒃᓴᒥᒃ ᐊᒻᒪᓗ ᐱᓕᕆᒋᐊᕈᑎᒃᓴᓂᒃ ᐃᑲᔪᖅᑕᐅᖁᓪᓗᒋᑦ ᐃᓄᐃᑦ 
ᓇᖕᒥᓂᖁᑎᖏᑦ ᓇᓂᓯᖁᓪᓗᒋᑦ ᐃᖅᑲᓇᐃᔭᒥᒃ ᐱᔭᐅᔪᓐᓇᕋᔭᖅᑐᓂᒃ ᒐᕙᒪᒃᑯᓐᓃᖓᖅᑐᓂᒃ.

ᐱᖃᑖ ᑭᖑᓕᕆᒃᑑᖕᓂᒃ ᑕᐃᔭᐅᓲᖑᖕᒪᑦ ᐃᑲᔪᖅᑕᐅᓗᑎᒃ ᓄᓇᕗᑦ ᐃᓄᐃᑦ ᐱᔪᓐᓇᖁᓪᓗᒋᑦ 
ᑮᓇᐅᔭᖃᒃᑎᑦᑎᔾᔪᑎᓂᒃ ᐱᒋᐊᕕᒃᓴᐅᔪᓂᒃ. ᑖᓐᓇ ᑭᖑᓕᕆᒃᑑᓂᑦᑐᖅ ᐱᔭᐅᑎᑦᑎᖕᒪᑦ ᑐᓴᐅᒪᔾᔪᑎᒃᓴᒥᒃ 
ᐃᑲᔪᖅᑕᐅᖁᓪᓗᒋᑦ ᐃᓄᐃᑦ ᐱᔪᓐᓇᖁᓪᓗᒋᑦ ᑮᓇᐅᔭᖃᒃᑎᑦᑎᔾᔪᑎᓂᒃ ᐃᑲᔪᖅᑕᐅᔾᔪᑎᓂᒃ 
ᐱᒋᐊᓕᖁᓪᓗᒋᑦ ᐅᕝᕙᓘᓐᓃᑦ ᐱᕈᖁᓪᓗᒋᑦ ᓇᖕᒥᓂᖁᑎᑦ ᐊᒻᒪᓗ ᐊᑐᓕᖅᑎᑕᐅᖁᓪᓗᒋᑦ 
ᐱᓕᕆᐊᒃᓴᖁᑎᑎᑦ.

ᐊᑐᓂ ᑭᖑᓕᕇᒃᑐᑦ ᑎᓴᒪᓂᒃ ᐊᔪᕆᒃᓯᐅᔾᔨᔪᑎᖃᕐᒪᑕ ᐊᒻᒪᓗ ᐱᔭᐅᔪᓐᓇᖅᑎᑕᐅᓪᓗᑎᒃ 
ᐃᓄᒃᑎᑑᖓᓗᑎᒃ, ᐃᓄᐃᓐᓇᖅᑑᖓᓗᑎᒃ, ᐊᒻᒪᓗ ᖃᓪᓗᓈᑎᑑᖓᓗᑎᒃ. ᑖᓐᓇ ᐊᔪᕆᒃᓯᐅᔾᔨᓯᒪᔪᖅ 
ᐃᓚᒋᐋᕈᑎᒋᔭᐅᖕᒪᑦ ᓯᕗᓪᓕᕐᒧᑦ ᑭᖑᓕᕇᒃᑐᓂ.  

ᓴᓇᔭᐅᓚᐅᖅᑐᖅ ᔭᓄᐊᕆ 2024−ᒥ.

ᑮᓇᐅᔭᖃᑦᑎᑦᑎᔾᔪᑎ ᐱᔭᐅᑎᑕᐅᓚᐅᕐᒪᑦ ᓄᓇᖃᖅᑳᒃᓯᒪᔪᓂᑦ ᐱᔨᑦᓯᕈᑎᓄᑦ ᑲᓇᑕᒥ 

ᑭᓲᖕᒪᑦ ᐊᕙᑎᓕᕆᓂᕐᒨᖓᔪᖅ ᓂᐅᕕᕐᓂᖅ?

 

ᓂᐅᕕᐊᒃᓴᓂᒃ
 • ᒥᑭᓂᖅᓴᐅᓕᖅᑎᑦᑎᓪᓗᑎᒃ 
ᐴᖅᑲᐃᔾᔪᑎᓂᒃ 

 • ᐊᑐᖅᑕᐅᒃᑲᓂᕈᓐᓇᖅᑐᓂᒃ 
ᐴᖅᑲᐃᔾᔪᑎᓂᒃ 

 • ᐊᑐᖅᑕᐅᔪᓐᓇᕐᓗᑎᒃ ᓴᓇᙳᐊᕐᓂᕐᒧᑦ 
ᐊᒻᒪᓗ ᓴᓇᐅᒐᖁᑎᓕᐅᕐᓂᕐᒧᑦ 
ᓴᓇᔭᒃᓴᕿᐃᑦ ᓄᓇᓕᖕᒨᖓᑎᑕᐅᓗᑎᒃ 
ᐊᔪᕐᓇᖏᓐᓂᓕᒫᖓᓄᑦ 

 

ᐱᔨᑦᑎᖅᑕᑦ
 • ᐊᑐᑉᐸᒡᓗᓂ ᐋᖅᑭᐅᒪᑎᑕᒃᓴᐅᔪᓂᒃ 
ᓴᓇᓯᒪᔪᓂᑦ 

 • ᒥᑭᓛᖑᓕᖅᑎᒋᐊᕐᓗᒋᑦ ᐃᑭᑕᐅᔪᑦ 
 • ᐊᐅᓚᑐᐃᓐᓇᖅᑎᑦᑕᐃᓕᒪᕙᒡᓗᒋᑦ 
ᐃᖅᑲᓇᐃᔭᕈᑎᑦ ᓄᓇᒃᑰᕈᑎᑦ 

ᐊᕙᑎᓕᕆᓂᕐᒨᖓᔪᖅ ᓂᐅᕕᕐᓂᖅ  
ᑐᑭᖃᕐᒪᑦ ᓂᐅᕕᕐᓂᕐᒥᑦ ᓂᐅᕕᐊᒃᓴᓂᑦ ᐅᕝᕙᓘᓐᓃᑦ ᐱᔨᑦᓯᕈᑎᓂᑦ 
ᑕᐃᒃᑯᓂᖓ ᒥᑭᓂᖅᓴᐅᓕᖅᑎᑦᑎᓯᒪᔪᓂᑦ ᐊᒃᑐᐃᓂᖏᓐᓂᑦ 
ᐊᕙᑎᑦᑎᓐᓂᑦ.
ᑐᑭᓯᓇᖅᓯᑎᑦᑎᔾᔪᑏᑦ ᐃᒪᓐᓇᐅᓕᖅᑎᑦᑎᔪᑦ ᓂᐅᕕᐊᒃᓴᓂᒃ 
ᐅᕝᕙᓘᓐᓃᑦ ᐱᔨᑦᓯᕈᑎᓂᒃ ᐊᕙᑎᑦᑎᓐᓅᖓᓕᖅᑎᑦᑎᔪᑦ:



ᐃᑲᔪᖅᑕᐅᓗᑎᒃ ᓄᓇᕗᑦ ᐃᓄᐃᑦ ᐱᔪᓐᓇᖅᓯᑎᑕᐅᓂᖏᑦ ᒐᕙᒪᒃᑯᓂᑦ ᓂᐅᕕᕐᓂᕐᒧᑦ ᐱᓕᕆᒋᐊᕐᕕᒃᓴᐅᔪᓂᒃ2

ᑲᓇᑕᐅᑉ ᒐᕙᒪᒃᑯᖏᑦ 
ᐊᕙᑎᓕᕆᓂᕐᒨᖓᔪᓂᒃ ᓂᐅᕕᕐᓂᖏᑦ

ᐃᓚᒋᔭᐅᓗᑎᒃ ᒐᕙᒪᑐᖃᒃᑯᓐᓂᑦ ᐱᓕᕆᐋᕆᔭᐅᔪᒪᓕᖅᑐᒧᑦ 
ᓴᓇᒻᒥᔭᐅᓗᓂ ᐊᕙᑎᕗᑦ, ᐊᑐᓕᖅᑎᑦᑎᓯᒪᓕᕐᒪᑕ 
ᐊᑐᐊᒐᕐᒥᒃ ᐱᖃᓯᐅᑎᔭᐅᖁᓪᓗᒋᑦ ᐊᕙᑎᓕᕆᓂᕐᒨᖓᔪᑦ 
ᐃᓱᒪᒃᓴᖅᓯᐅᕈᑎᖃᕐᓃᑦ ᓂᐅᕕᖅᑎᓪᓗᒋᑦ ᐱᓕᕆᐊᕆᔭᖏᓐᓂ.

ᑖᓐᓇ ᐊᑐᐊᒐᖅ ᑕᐃᔭᐅᓲᖑᖕᒪᑦ ᐊᑐᐊᒐᖅ ᐊᕙᑎᓕᕆᓂᕐᒨᖓᔪᒥᒃ 
ᓂᐅᕕᕐᓂᕐᒥᒃ. ᐃᒪᓐᓇᐅᔭᕆᐊᖃᒃᑎᑦᑎᖕᒪᑦ ᑖᒃᑯᐊ ᒐᕙᒪᑐᖃᒃᑯᑦ 
ᓂᐅᕕᖃᑦᑕᕐᓂᖏᑦ ᐱᖃᓯᐅᔾᔨᖁᓪᓗᒋ ᐊᕙᑎᓕᕆᓂᕐᒨᖓᔪᓂᒃ, ᐅᕝᕙᓘᓐᓃᑦ 
ᐊᕙᑎᓕᕆᓂᕐᒨᖓᓂᖏᓐᓂᑦ ᐱᔭᐅᖔᕈᒪᔪᓂᒃ, ᐊᑐᖅᑕᐅᔭᕆᐊᖃᒃᑎᑕᐅᓪᓗᑎᒃ 
ᐱᔭᐅᑎᑦᑎᓇᓱᐊᕐᓂᖏᓐᓂᑦ ᓂᐅᕕᐊᒃᓴᓂᒃ ᐊᒻᒪᓗ ᐱᔨᑦᓯᕈᑎᓂᒃ, ᓲᕐᓗ ᒪᑯᓂᖓ:

 • ᐅᖃᐅᑎᖃᕐᓗᑎᒃ ᐃᑭᓐᓂᑯᑦ ᖃᓄᐃᓘᕐᓂᕆᓲᖏᓐᓂᒃ ᓂᐅᕕᐊᒃᓴᐅᑉ 
ᐅᕝᕙᓘᓐᓃᑦ ᐱᔨᑦᓯᕈᑎᐅᑉ 

 • ᒥᑭᓂᖅᓴᐅᓕᖅᑎᑕᐅᓗᑎᒃ ᐃᑭᓐᓂᑯᓄᑦ ᖃᓄᐃᓘᕐᓂᕆᔭᐅᓱᑦ ᓂᐅᕕᐊᒃᓴᒧᑦ 
ᐅᕝᕙᓘᓐᓃᑦ ᐱᔨᑦᓯᕈᑎᒧᑦ 

 • ᐱᔭᐅᑎᑦᑎᓗᓂ ᐊᕙᑎᓕᕆᓂᕐᒧᑦ ᐱᔭᐅᖔᕈᒪᔪᓂᑦ, ᐴᖅᑲᐃᔾᔪᑎᖃᕐᓗᓂ ᓵᕐᓗ 
ᐅᒃᑕᔫᖅᑕᖃᖏᓪᓗᑎᒃ  

 • ᐱᔭᐅᑎᑦᑎᕙᒡᓗᓂ ᓴᓇᓯᒪᔪᓂᑦ ᓴᓇᔭᐅᓯᒪᔪᓂᑦ ᐊᑐᖅᑕᐅᑲᓂᕈᓐᓇᖅᑐᓂᒃ 
ᐃᓗᓕᖃᕐᓗᑎᒃ 

 • ᐱᔭᐅᑎᑦᑎᕙᒡᓗᓂ ᐊᕙᑎᓕᕆᓂᕐᒧᑦ ᓴᕈᕐᓇᖏᑦᑐᓂᒃ ᐃᒋᑕᐅᔪᓂ/
ᐊᑐᖅᑕᐅᒃᑲᓐᓂᕈᓐᓇᕐᓂᖏᓄᑦ ᐸᕐᓇᒃᑕᐅᓯᒪᔪᓂᒃ

ᑭᓲᖕᒪᑖ ᐃᑭᓐᓂᑯᓅᑦ ᖃᓄᐃᓘᕐᓂᕆᔭᐅᓲᑦ?

ᐊᖏᓂᖅᓯᐅᖅᑕᐅᓯᒪᓗᑎᒃ ᖃᓄᑎᒋᐅᓂᖓ 
ᐅᖅᑰᓯᕙᓪᓕᐊᑎᑦᑎᔪᖅ ᐳᓪᓚᐅᑉ ᓴᓇᔭᐅᑎᓪᓗᒍ 
ᓂᐅᕕᒃᓴᖅ ᐅᕝᕙᓘᓐᓃᑦ ᐱᔭᐅᑎᑕᐅᑎᓪᓗᒍ 
ᐱᔨᑦᓯᕈᑎ ᐃᓚᓯᒃᑲᓐᓂᕐᓂᖓ ᓯᓚᑐᐃᓐᓇᕐᒧᑦ.

ᐅᖅᑰᓯᕙᓪᓕᐊᑎᑦᑎᔪᑦ ᐳᓪᓚᐃᑦ ᒪᑯᐊᖑᖕᒪᑕ ᐳᓪᓚᐃᑦ 
ᓯᓚᑐᐃᓐᓇᕐᒦᑦᑐᑦ, ᓲᕐᓗ ᐃᑭᓯᒪᔪᖅ ᐊᓂᐋᑎᑕᐅᔪᖅ, ᐊᓂᐋᑎᑕᐅᓪᓗᓂ ᒪᑯᑎᒎᓇ 
ᐃᓄᖕᓄᑦ ᐱᓕᕆᓂᕆᔭᐅᔪᓄᑦ. ᐅᖅᑰᓯᕙᓪᓕᐊᑎᑦᑎᔪᑦ ᐳᓪᓚᐃᑦ ᓄᓇᕐᔪᐊᑉ 
ᓯᓚᑐᐃᓐᓇᖓᓄᑦ ᓅᑦᑐᓇᐃᓕᑎᑦᑎᓱᖑᖕᒪᑦ ᐅᖅᑰᓂᕐᒥᑦ ᐊᒻᒪᓗ ᐃᓚᓕᐅᑎᓪᓗᓂ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᓲᕐᓗ ᒪᑯᓄᖓ ᐅᖅᑰᓂᖅᓴᐅᓕᖅᑎᑦᑎᓂᖓᓄᑦ 
ᐅᖅᑰᓂᖓᓄᑦ.

!

ᐊᕙᑎᓕᕆᓂᕐᒧᑦ ᐱᔪᒥᓇᕐᓂᖅᓴᐃᑦ 
ᐱᖁᔭᒃᑰᖓᔭᕆᐊᖃᒃᑎᑕᐅᔪᑦ ᐋᖅᑭᒃᓱᐃᔾᔪᑎ

ᐱᑕᖃᕐᒥᖕᒪᑕ ᐊᕙᑎᓕᕆᓂᕐᒧᑦ ᐱᔪᒥᓇᕐᓂᖅᓴᓂᑦ 
ᐋᖅᑭᒃᓱᐃᔾᔪᑎᓂᒃ ᑕᐃᑯᓂᖓ ᓂᐅᕕᖅᐸᒃᑐᓄᑦ ᐱᖃᓯᐅᔾᔨᖕᒪᑕ 
ᐱᔭᐅᑎᑦᑎᓇᓱᐊᓂᐅᔪᓂ. ᑕᒪᒃᑯᐊ ᑕᐃᔭᐅᓲᖑᕗᑦ 
ᐱᖁᔭᒃᑰᖓᔭᕆᐊᖃᒃᑎᑕᐅᔪᓂᒃ ᐋᖅᑭᒃᓱᐃᔪᑎᓂᒃ ᐅᕝᕙᓘᓐᓃᑦ 
ᐱᖁᔭᒃᑰᖓᔭᕆᐊᖃᒃᑎᑕᐅᔪᓂᒃ ᐱᓕᕆᔾᔪᑎᓕᐊᕆᓯᒪᔪᓂᒃ 
ᐅᑯᓇᓃᓪᓗᑎᒃ ᐊᑐᐊᒐᕐᒥ ᐊᕙᑎᓕᕆᓂᕐᒨᖓᔪᓂ ᓂᐅᕕᕐᓂᕐᒥ.

ᑐᓴᕆᐊᒃᑲᓂᕈᒪᒍᕕᑦ ᐱᔭᐅᑎᑦᑎᓇᓱᐊᓂᕐᒥᒃ, 
ᓂᐅᕕᖅᐸᒃᑐᓄᑦ ᐊᒻᒪᓗ ᐱᔭᐅᑎᑦᑎᕙᒃᑐᓄᑦ, 
ᑕᑯᓚᐅᕈᒃ ᐊᔪᕆᒃᓯᐅᔾᔨᓯᒪᔪᖅ 1: ᓂᐅᕕᕐᓂᕐᒧᑦ 
ᐊᑐᖅᑕᐅᓪᓗᐊᑕᓱᑦ

ᓇᖕᒥᓂᖃᖅᑐᓄᑦ ᑮᓇᐅᔭᓕᕈᑎᒃᓴᖏᓐᓄᑦ ᐊᑐᒐᔪᒃᑕᖏᑦ I

ᐃᑲᔪᕐᓗᒋᑦ ᓄᓇᕗᑦ ᐃᓄᐃᑦ ᐱᔪᓐᓇᕐᓂᐊᕐᒪᑕ ᒐᕙᒪᒃᑯᑦ 
ᓇᖕᒥᓂᖃᖅᑐᓄᑦ ᐱᕕᖃᖅᑎᑦᑎᓂᖅ

ᓇᖕᒥᓂᖃᖅᑐᓄᑦ 
ᑮᓇᐅᔭᓕᕈᑎᒃᓴᖏᓐᓄᑦ ᐊᑐᒐᔪᒃᑕᖏᑦ
ᐃᓕᓐᓂᐊᕈᑎ 1 ᑖᒃᑯᐊ 4-ᖑᔪᑦ

$

ᑕᐃᑦᓱᒪᓂ ᐅᖃᓕᒫᒐᓕᐅᖑᓯᒪᓕᖅᑎᓪᓗᒍ ᑖᓐᓇ 
ᐊᔪᕆᒃᓯᐅᔨᓯᒪᔪᖅ, ᐃᓚᖏᑦ ᑕᒪᒃᑯᐊ ᐱᖁᔭᒃᑰᖓᔭᕆᐊᖃᒃᑎᑕᐅᔪᑦ 
ᐋᖅᑭᒃᓱᐃᔾᔪᑎᑦ ᐃᓱᒪᖅᓲᑎᒋᔭᐅᔪᓐᓇᕐᒪᑕ ᐅᕝᕙᓘᓐᓃᑦ 
ᐊᑐᖅᑕᐅᖏᓪᓗᑎᒃ ᐱᔭᐅᑎᑦᑎᓇᓱᐊᕐᓂᕐᒧᑦ ᓄᓇᕗᕐᒥ. 
ᑕᐃᒪᐃᒃᑲᓗᐊᖅᑎᓪᓗᒍ, ᐱᐅᔪᐋᓗᕗᖅ ᐊᑐᕋᓱᐊᕐᓗᒍ 
ᖃᐅᔨᒪᓂᖅ ᑕᒪᒃᑯᓂᖓ ᐃᓚᖏᓐᓂᑦ ᓂᐅᕕᖅᐸᒃᑐᓂᑦ 
ᐱᖃᓯᐅᑎᔭᐅᑐᐃᓐᓇᕆᐊᖃᕐᒪᑕ ᑕᒪᒃᑯᐊ ᐅᕝᕙᓘᓐᓃᑦ 
ᐊᑐᖅᑕᐅᖃᑦᑕᓕᑐᐃᓐᓇᕆᖃᕐᒪᑕ ᓄᓇᕗᕐᒥ ᓯᕗᓂᒃᓴᑦᑎᓐᓂ.

ᐱᖁᔭᒃᑰᖓᔭᕆᐊᖃᒃᑎᑕᐅᔪᑦ ᐊᕙᑎᓕᕆᓂᕐᒧᑦ ᐱᔭᐅᖔᕈᒪᔪᑦ 
ᐋᖅᑭᒃᓱᐃᔾᔪᑎ ᐱᔭᐅᑎᑦᑎᓇᓱᐊᕐᓃᑦ ᐱᖃᓯᐅᔾᔨᖕᒪᑕ:

ᖃᐅᔨᒪᓇᖅᓯᑎᑦᑎᔪᓂᒃ ᐅᖅᑰᓯᕙᓪᓕᐊᑎᑦᑎᔪᖅ ᐳᓪᓚᕐᒥᑦ 
ᐊᓂᐊᑦᑎᓂᐅᔪᓂᒃ ᓂᐅᕕᕐᓂᐅᔪᓂᒃ ᐊᖓᑖᓂᑦᑐᓂᒃ ᑮᓇᐅᔭᖅ 
$25 ᒥᓕᐊᓐᓂᒃ

ᐊᕙᑎᓕᕆᓂᕐᒨᖓᔪᖅ ᐱᔪᒥᓇᕐᓂᖅᓴᖅ ᐴᖃᐃᔾᔪᑎᓂᒃ 
ᒥᑭᓂᖅᓴᐅᓕᖅᑎᑦᑎᓃᑦ ᐊᐅᒃᑲᔫᓂᒃ ᐃᒋᑕᐅᔪᓂᒃ

ᐅᖃᐅᓯᖃᒃᑐᑦ ᐊᒻᒪᓗ ᒥᑭᓂᖅᓴᐅᓕᖅᑎᑕᐅᓗᓂ ᐃᑭᓂᑯᓄᑦ 
ᖃᓄᐃᓘᕐᓂᕆᔭᐅᓱᑦ ᐊᖏᔪᓄᑦ ᓴᓇᔭᐅᔪᓄᑦ ᐱᓕᕆᐊᒃᓴᓄᑦ

ᑎᑎᖅᑕᐅᓯᒪᔪᑦ ᐊᕙᑎᓕᕆᓂᕐᒧᑦ ᐋᖅᑭᓱᐃᔾᔪᑎᑦ 
ᑕᐃᒃᑯᓄᖓᓪᓗᐊᖅ ᐱᔭᒃᓴᐅᑎᑕᐅᔪᓄᑦ ᑳᓐᑐᕌᒐᒃᓴᐅᑎᑕᐅᔪᓄᑦ 
ᐊᒻᒪᓗ ᐊᑐᖅᑕᐅᓂᐊᖅᑐᓄᑦ ᐋᖅᑭᒃᓱᖅᑕᐅᓯᒪᔪᑦ ᓲᕐᓗ ᒪᑯᓇᓂ 
ᑮᓇᐅᔭᓕᐅᕋᓱᐊᕈᑎᓄᑦ ᐊᒃᓴᑳᔪᓄᑦ, ᑐᓴᐅᒪᖃᑎᒌᒍᑎᓄᑦ, 
ᐃᒡᓗᒥᐅᑕᓄᑦ ᐃᖅᑲᓇᐃᔭᕐᕕᖕᓂ, ᐃᑭᒪᔪᓄᑦ ᐊᐅᓚᐅᑎᓕᖕᓂ 
ᓄᓇᒃᑰᕈᑎᓂ, ᐊᒻᒪᓗ ᐊᒡᓚᒡᕕᒃᓯᐅᑎᓂ

ᐊᕙᑎᓕᕆᓂᕐᒨᖓᔪᑦ ᐱᔪᒥᓇᕐᓂᖅᓴᐃᑦ 
ᐱᔭᐅᖁᔭᐅᔪᑦ ᐱᔭᐅᑎᑦᑎᓇᓱᐊᕐᓂᐅᔪᓄᑦ

ᑕᐃᒪᓕ ᓂᐅᕕᐊᒃᓴᖅ ᐅᕝᕙᓘᓐᓃᑦ ᐱᔨᑦᓯᕈᑎ 
ᐱᖁᔭᒃᑰᖓᔭᕆᐊᖃᒃᑎᑕᐅᖏᑉᐸᑦ ᐋᖅᑭᒃᓱᐃᔾᔪᑎᖃᖏᓪᓗᓂ, 
ᓂᐅᕕᖅᑐᖅ ᓱᓕ ᐃᓱᒪᓕᐅᕈᑎᖃᕈᓐᓇᖅᑐᖅ ᐱᖃᓯᐅᔾᔨᔪᒪᒍᓂ 
ᐊᕙᑎᓕᕆᓂᕐᒧᑦ ᐱᔭᐅᖔᕈᒪᔪᓂᑦ ᐱᔭᐅᓯᒪᔭᕆᐊᖃᒃᑎᑕᐅᔪᓂᒃ 
ᐱᔭᐅᑎᑦᑎᓇᓱᐊᕐᓂᕐᒧᑦ. 

ᐊᕙᑎᓕᕆᓂᕐᒨᖓᔪᖅ ᐱᔪᒥᓇᕐᓂᖅᓴᐃᑦ ᐱᔭᐅᓯᒪᔭᕆᐊᖃᒃᑎᑕᐅᔪᑦ 
ᑕᐃᒃᑯᐊ ᐱᖃᓯᐅᑎᔭᐅᓯᒪᔪᓐᓇᖅᑐᑦ ᐱᔭᐅᑎᑦᑎᓇᓱᐊᖅᑐᑦ 
ᐊᑐᕈᓐᓇᕐᓂᓕᒫᖓᓅᖓᔪᓐᓇᕐᒪᑕ ᓂᐅᕕᐊᒃᓴᐅᑉ ᐅᕝᕙᓘᓐᓃᑦ ᐱᔨᑦᓯᕈᑎᐅᑉ.

ᐊᑐᕈᓐᓇᕐᓂᓕᒫᖏᓐᓅᖓᔪᑦ ᓂᐅᕕᐊᒃᓴᐅᑉ ᐅᕝᕙᓘᓐᓃᑦ 
ᐱᔨᑦᓯᕈᑎᐅᑉ ᐱᖃᓯᐅᔾᔨᖕᒪᑕ:

 • ᓴᓇᔭᐅᓂᖏᓐᓂᑦ ᓂᕕᐊᒃᓴᐅᑉ ᐅᕝᕙᓘᓐᓃᑦ ᓂᐅᕕᐊᒃᓴᐃᑦ 
ᐊᑐᖅᑕᐅᓱᑦ ᐱᔨᑦᓯᕈᑎᓂᒥ 

 • ᐊᑐᖅᑕᐅᓂᖏᑦ ᓂᐅᕕᐊᒃᓴᐅᑉ ᐅᕝᕙᓘᓐᓃᑦ 
ᐱᔭᐅᑎᑕᐅᑎᓪᓗᒍ ᐱᔨᑦᓯᕈᑎ 

 • ᐃᒋᑦᑎᓂᖏᑦ ᓂᐅᕕᐊᒃᓴᐃᑦ ᐅᕝᕙᓘᓐᓃᑦ ᓴᓇᔭᐅᓯᒪᔪᑦ 
ᐊᑐᖅᑕᐅᕙᒃᑐᑦ ᐱᔨᑦᓯᕈᑎᒥ

ᐃᓚᖏᑦ ᑐᑭᓯᓇᕈᑎᑦ ᐊᕙᑎᓕᕆᓂᕐᒨᖓᔪᑦ ᐱᔭᐅᖔᕈᒪᓂᖏᓄᑦ ᐱᔭᐅᓯᒪᔭᕆᐊᖃᒃᑎᑕᐅᔪᑦ 
ᐊᑐᕈᓐᓇᕐᓂᓕᒫᖓᓂ ᐱᖃᓯᐅᔾᔨᔪᓐᓇᖅᐳᑦ:

ᓴᓇᔭᐅᕙᒃᑐᓄᑦ

 • ᒥᑭᓛᖑᓕᖅᑎᑦᑎᔪᑦ 
ᓴᓇᔭᐅᓂᖓᓄᑦ ᐃᒋᑕᐅᔪᓂᒃ

 • ᐊᑐᖅᑕᐅᒃᑲᓂᕈᓐᓇᖅᑐᑦ 
ᓴᓇᔭᐅᓂᖓᓄᑦ ᐃᒋᑕᐅᔪᑦ 

ᐃᓱᓕᑎᓪᓗᒍ ᐊᑐᕈᓐᓇᕐᓂᖓ 
/ᐃᒋᑕᐅᓂᖓ

 • ᒥᑭᓛᖑᓕᖅᑎᒋᐊᕐᓗᒋᑦ ᐃᑭᑕᐅᔪᑦ 
 • ᐅᑎᖅᑎᓪᓗᒍ, ᐊᑐᒃᑲᓂᓕᕐᓗᒍ, ᐅᕝᕙᓘᓐᓃᑦ  
ᐊᑐᖅᑕᐅᑲᓂᕈᓐᓇᖅᓯᑎᓪᓗᒍ 
ᐊᑐᖅᑕᐅᓯᒪᔪᑦ ᓂᐅᕕᐊᒃᓴᐃᑦ 

 • ᐊᑐᖅᐸᒡᓗᒋᑦ ᓂᐅᕕᐊᒃᓴᐃᑦ 
ᐊᑐᖅᑕᐅᑲᓐᓂᕈᓐᓇᖅᑐᑦ 

ᐴᖅᑲᐃᓂᕐᒧᑦ

 • ᒥᑭᓛᖑᓕᖅᑎᓪᓗᒋᑦ 
ᐴᖃᐃᔾᔪᑎᑦ ᐊᑐᖅᑕᐅᔪᑦ 

 • ᐊᑐᕐᓂᖅᓴᕆᓗᒋᑦ  
ᐊᑐᖅᑕᐅᑲᓐᓂᕈᓐᓇᖅᑐᑦ  
ᐴᖃᐃᔾᔪᑎᑦ 

ᐊᑐᖅᑕᐅᓂᖏᑦ ᐊᒻᒪᓗ ᐋᖅᑭᐅᒪᑎᑕᐅᓂᖏᑦ 

 • ᐱᔭᐅᑎᑦᑎᓗᓂ ᑐᑭᓯᓇᑦᑎᐊᖅᑐᓂᒃ ᐋᖅᑭᐅᒪᑎᑦᑎᔾᔪᑎᓂᒃ  
ᐊᒻᒪᓗ ᓴᓇᒋᐊᖅᑕᐅᓂᖓᓄᑦ ᐊᔪᕆᒃᓯᐅᔾᔨᓯᒪᔪᓂᒃ 

 • ᐊᑐᖅᐸᒡᓗᓂ ᐅᓗᕆᐊᓇᕐᓂᐅᓴᖏᑦᑐᓂᒃ 
ᐊᑐᕋᒃᓴᐅᔪᓂᒃ ᐱᔨᑦᓯᕈᑎᓂᒃ 

 • ᒥᑭᓂᖅᓴᐅᓕᖅᑎᓪᓗᒍ ᐆᒻᒪᖁᑎᒥᒃ ᐊᒻᒪᓗ ᐃᒥᕐᒥᑦ ᐊᑐᕐᓂᖅ

ᐃᖏᕐᕋᔾᔪᑎ

 • ᐊᑐᖅᐸᒡᓗᓂ ᐃᒪᕕᒃᑯᑦ 
ᐅᓯᔭᐅᑎᑦᑎᓂᕐᒥᒃ 
ᐅᓯᔭᐅᑎᑦᑎᖏᖔᕐᓗᓂ  
ᖃᖓᑕᓱᒃᑯᑦ 

 • ᐊᑐᖔᖃᑦᑕᕐᓗᓂ  
ᓄᓇᓕᖕᒦᑦᑐᓂᒃ  
ᐊᔪᕐᓇᖏᓐᓂᓕᒫᖓᓂ

ᑭᓱᒃᓴᖃᒃᑎᑦᑎᔨᐅᔫᑉ ᐃᖅᑲᓇᐃᔮᖓ 
ᐊᕙᑎᓕᕆᓂᕐᒨᖓᔪᓂᒃ ᓂᐅᕕᕐᓂᕐᒥ

ᐃᓄᖕᓂᑦ ᓇᖕᒥᓂᖁᑎᒋᔭᐅᔪᓂᒃ ᑭᓱᒃᓴᖃᑦᑎᑦᑎᕙᒃᑐᑦ 
ᐱᓕᕆᐊᖃᕐᒪᑕ ᐊᑑᑎᖃᕐᓂᖅᐹᓂᒃ ᐃᖅᑲᓇᐃᔮᖃᕐᓗᑎᒃ 
ᐱᔭᐅᑎᑦᑎᑎᓪᓗᒋᑦ ᐊᕙᑎᓕᕆᓂᕐᒨᖓᔪᓂᒃ 
ᐱᔭᐅᖔᕈᒪᔪᓂᒃ ᓂᐅᕕᐊᒃᓴᓂᒃ ᐊᒻᒪᓗ ᐱᔨᑦᓯᕈᑎᓂᒃ 
ᒐᕙᒪᑐᖃᒃᑯᓐᓄᑦ.

ᑲᓇᑕᐅᑉ ᒐᕙᒪᒃᑯᖏᑦ ᓂᕆᐅᖕᒪᑕ 
ᑭᓱᒃᓴᖅᑖᖅᑎᑦᑎᕙᒃᑐᑦ ᖃᐅᔨᒪᓕᖁᓪᓗᒋᑦ ᓇᖕᒥᓂᖅ 
ᐊᑐᐊᒐᕐᒥᒃ ᐊᕙᑎᓕᕆᓂᕐᒨᖓᔪᓂᑦ ᓂᐅᕕᕐᓂᕐᒥᒃ.

ᑭᓱᒃᓴᖅᑖᖅᑎᑦᑎᔨᐅᓂᕐᓄᑦ, ᓂᕆᐅᒋᔭᐅᕗᑎᑦ 
ᐃᒪᓐᓇᐃᓘᓂᐊᕆᐊᒃᓴᕕᑦ:

1. ᑐᑭᓯᓗᒋᑦ ᐊᑑᑎᖃᓂᖅᐹᑦ ᐊᕙᑎᓕᕆᓂᕐᒨᖓᔪᑦ ᐊᑲᐅᙱᓕᐅᕈᑎᑦ 
ᑐᕌᖓᔪᑦ ᐃᕝᕕᒃ ᓂᐅᕕᐊᒃᓴᖁᑎᖏᓐᓄᑦ ᐊᒻᒪᓗ ᐱᔨᑦᓯᕈᑎᖏᓐᓄᑦ 

2. ᑕᑯᒃᓴᐅᑎᒃᑭᑦ ᐊᕙᑎᓕᕆᓂᕐᒨᖓᔪᑦ ᐋᖅᑭᒃᓱᖅᓯᒪᓂᖏᑦ 
ᓂᐅᕕᐊᒃᓴᖁᑎᖕᓂ ᐊᒻᒪᓗ ᐱᔨᑦᓯᕈᑎᖕᓂ 

3. ᑐᓴᐅᒪᑎᑦᑎᓗᑎᑦ ᐃᕝᕕᑦ ᓇᖕᒥᓂᖁᑎᖓᓂᑦ 
ᐊᕙᑎᓕᕆᓂᕐᒨᖓᔪᓂᒃ ᐊᑐᐋᒐᕐᓂᑦ ᐊᒻᒪᓗ ᐱᓕᕆᔾᔪᓯᕆᕙᒃᑕᕐᓂᑦ 

4. ᐱᖃᓯᐅᑎᓗᒋᑦ ᐊᕙᑎᓕᕆᓂᕐᒨᖓᔪᑦ ᓇᓗᓇᐃᖅᓯᔾᔪᑏᑦ ᐊᒻᒪᓗ 
ᖃᐅᔨᓴᖅᓯᔾᔪᑎᑦ ᐋᖅᑭᒃᓱᐃᔾᔪᑎᖏᑦ ᐱᔭᐅᑎᑦᑎᓇᓱᐋᕈᑎᒨᖓᔪᑦ 
ᑎᑎᕋᒃᓯᒪᔪᖁᑎᓂ ᐊᑭᑦᑐᕋᐅᑎᔾᔪᑎᖕᓂ ᑐᓂᓯᑎᓪᓗᑎᑦ

ᑐᑭᓯᓗᒋᑦ ᐊᑑᑎᖃᕐᓂᖅᐹᑦ ᐊᕙᑎᓕᕆᓂᕐᒨᖓᔪᑦ ᐊᑲᐅᙱᓕᐅᕈᑎᑦ 
ᐃᕝᕕᒃ ᓂᐅᕕᐊᒃᓴᖏᓐᓂ ᐅᕝᕙᓘᓐᓃᑦ ᐱᔨᑦᓯᕈᑎᖕᓂ

ᖃᐅᔨᓴᕐᓗᒋᑦ ᖃᓄᐃᓕᖓᓂᓕᒫᖏᑦ ᓂᐅᕕᐊᒃᓴᖁᑎᕕᑦ ᐅᕝᕙᓘᓐᓃᑦ 
ᐱᔨᑦᓯᕈᑎᕕᑦ ᐊᑐᕈᓐᓇᐃᓕᓇᓱᐋᕐᓂᖏᓪᓅᖓᒐᔭᖅᑐᑦ:

 • ᓇᐅᒃᑯᑦ ᐊᑐᒃᑲᓂᓕᖅᑎᑦᑐᓐᓇᕈᕖᒋᑦ, ᓴᓇᔭᐅᑲᓂᖅᑎᑦᑎᓗᒋᑦ, ᒥᑭᓂᖅᓴᐅᓕᖅᑎᑦᑎᓗᒋᑦ 
ᐅᕝᕙᓘᓐᓃᑦ ᐊᑐᒃᑲᓂᓕᖅᑎᓪᓗᒌᑦ ᐊᑐᕈᓐᓇᕐᓂᓕᒫᖐᑦ? 

 • ᖃᓄᖅ ᒥᑭᓂᖅᓴᐅᓕᖅᑎᑦᑎᔪᓐᓇᖅᐲᑦ ᐅᓯᔭᐅᔭᕆᐋᖃᕐᓂᖏᓐᓃᑦ? 

 • ᓇᐅᒃᑰᑦ ᒥᑭᓂᖅᓴᐅᓕᖅᑎᑦᑎᔪᓐᓇᖅᐲᑦ ᐊᑐᖅᑕᐅᕙᓪᓕᐊᔪᓃᒃ ᓲᕐᓗ ᒪᑯᓂᖓ ᐆᒪᖁᑎᒥᒃ, 
ᑭᓱᒃᓴᓂᒃ, ᐊᒻᒪᓗ ᐃᒥᕐᒦᑦ? 

 • ᓇᐅᒃᑰᑦ ᒥᑭᓂᖅᓴᐅᓕᖅᑎᑦᑎᔪᓐᓇᖅᐲᑦ ᐱᓕᕆᔾᔪᑎᒋᔭᕐᓃᑦ ᓲᕐᓗ ᒪᑯᓇᓃ ᐳᔪᐋᕿᔪᓂ, 
ᓱᕈᕐᓇᖅᑐᓂ, ᐊᒻᒪᓗ ᐊᑐᕇᒃᑐᓂᒃ ᓯᓚᑐᒐᕐᒨᖃᒃᑐᓃᒃ, ᐃᒪᕐᒧᑦ ᐊᒻᒪᓗ ᓄᓇᒨᖃᒃᑐᓃᒃ? 

1



ᐃᑲᔪᖅᑕᐅᓗᑎᒃ ᓄᓇᕗᑦ ᐃᓄᐃᑦ ᐱᔪᓐᓇᖅᓯᑎᑕᐅᓂᖏᑦ ᒐᕙᒪᒃᑯᓂᑦ ᓂᐅᕕᕐᓂᕐᒧᑦ ᐱᓕᕆᒋᐊᕐᕕᒃᓴᐅᔪᓂᒃ10

ᑕᑯᒃᓴᐅᑎᒃᑭᑦ ᐊᕙᑎᓕᕆᓂᕐᒨᖓᔪᑦ ᐋᖅᑭᒃᓱᖅᓯᒪᓂᖏᑦ 
ᓂᐅᕕᐊᒃᓴᖁᑎᖕᓂ ᐊᒻᒪᓗ ᐱᔨᑦᓯᕈᑎᖕᓂ 

ᓂᐅᕕᐊᒃᓴᓕᒫᑦ ᐊᒻᒪᓗ ᐱᔨᑦᓯᕈᑎᓕᒫᑦ ᓴᖅᑭᑎᑦᑎᔪᓂᒃ ᐊᕙᑎᑦᑕ ᐊᒃᑐᖅᑕᐅᓂᖏᓐᓅᑦ. 
ᑕᐃᒪᓕ ᓂᐅᕕᐊᒃᓴᑎᑦ ᐊᒻᒪᓗ ᐱᔨᑦᓯᕈᑎᑎᑦ ᐊᕙᑎᓕᕆᓂᕐᒧᑦ ᐱᔭᐅᖔᕈᒪᓂᖅᓴᐅᒃᐸᑕ 
ᐊᓯᖏᓐᓂᑦ ᐊᑐᐃᓐᓇᐅᑎᑦᑎᕕᖕᓂᑦ, ᓇᓗᓇᖅᓯᒪᑦᑎᐊᕋᓱᖕᓂᐊᖅᐸᑎᑦ ᑕᒪᒃᑯᐊ. 
ᐊᑭᑦᑐᕋᐅᑎᔾᔪᑎᑎᑦ ᑐᓂᑎᓪᓗᒋᑦ ᐱᖃᓯᐅᔾᔨᒋᑦ:

ᖃᓄᐃᓕᖓᓂᖏᑦ ᓂᐅᕕᐊᒃᓴᖁᑎᕕᑦ ᐊᒻᒪᓗ ᐱᔨᑦᓯᕈᑎᕕᑦ ᐊᕙᑎᓕᕆᓂᕐᒨᖓᔪᑦ 
ᐊᑑᑎᖃᑦᑎᐊᕐᓂᖏᑦ ᐊᑐᕈᓐᓇᕐᓂᓕᒫᖏᓐᓂ ᑐᑭᓯᓇᕐᓂᖏᑦ

ᐊᑐᖅᑕᐅᔪᓐᓇᕐᓂᖏᑦ ᐱᖓᔪᒋᔭᐅᔪᒧᑦ−ᐱᓕᕆᖃᑕᐅᔪᒧᑦ ᓇᓗᓇᐃᖅᓯᔾᔪᑏᑦ 
ᐅᕝᕙᓘᓐᓃᑦ ᐊᕙᑎᓕᕆᓂᕐᒨᖓᔪᑦ ᓴᓇᓯᒪᔪᑦ ᓇᓗᓇᐃᖅᓯᒪᓗᒋᑦ 
ᓂᐅᕕᐊᒃᓴᖁᑎᑎᑦ ᐊᒻᒪᓗ ᐱᔨᑦᓯᕈᑎᑎᑦ (ᑐᑭᓕᐅᑎᓗᒍ: ᐆᒻᒪᖁᑎ ᐱᐅᒋᔭᐅᓛᑦ)

ᑐᓴᐅᒪᑎᑦᑎᓗᑎᑦ ᐃᕝᕕᑦ ᓇᖕᒥᓂᖁᑎᖓᓂᑦ ᐊᕙᑎᓕᕆᓂᕐᒨᖓᔪᓂᒃ 
ᐊᑐᐋᒐᕐᓂᑦ ᐊᒻᒪᓗ ᐱᓕᕆᔾᔪᓯᕆᕙᒃᑕᕐᓂᑦ

ᐋᖅᑭᒃᓱᐃᓕᖅᑎᓪᓗᑎᑦ ᐊᑭᑦᑐᕋᐅᑎᓂᕐᒧᑦ ᑐᓂᓂᐋᖅᑕᕐᓂᑦ, 
ᐱᔭᐅᑎᑦᑎᖃᑦᑕᕆᑦ ᑐᓴᐅᒪᔾᔪᑎᒃᓴᓂᑦ ᖃᓄᐃᑦᑐᑐᐃᓐᓇᕐᓂᑦ ᐃᕝᕕᑦ 
ᓇᖕᒥᓂᖁᑎᖓᓂ ᐊᕙᑎᓕᕆᓂᕐᒨᖓᔪᓂᒃ ᐱᓕᕆᔾᔪᑎᓂ, ᐊᒡᓛᓪᓗᓂᑦ 
ᐱᖁᔭᒃᑰᖓᔭᕆᐊᖃᒃᑎᑕᐅᖏᒃᑲᓗᐊᖅᐸᑕ ᐱᔭᐅᑎᑦᑎᓇᓱᐊᖅᑎᓪᓗᑎᑦ.

ᑐᑭᓕᐅᑎᓗᒍ, ᐊᕙᑎᓕᕆᓂᕐᒨᖓᔪᑦ ᐱᓕᕆᔾᔪᓯᕆᕙᒃᑕᑎᑦ ᐃᓗᐊᓂ ᖃᐅᑕᒫᑦ 
ᐱᓕᕆᓂᕆᔭᕐᓂ ᐊᐅᓚᑦᑎᑎᓂ ᐱᓕᕆᐊᖃᓪᓗᐊᑕᕋᓱᐊᕈᓐᓇᕐᓂᖏᓐᓄᑦ ᒪᑯᓂᖓ: 

ᑭᓲᖕᒪᑖ ᐃᑭᓐᓂᑯᖃᖏᑦᑑᑦ?
ᐃᑭᓐᓂᑯᖃᖏᑦᑐᑦ ᓂᐅᕕᐊᒃᓴᐃᑦ ᐅᕝᕙᓘᓐᓃᑦ ᐱᔨᑦᓯᕈᑎᑦ ᓯᓚᒧᐊᖃᐃᖏᑦᑐᑦ 
ᐅᖅᑰᓯᕙᓪᓕᐊᑎᑦᑎᔪᕐᒥᑦ ᐳᓪᓚᕐᒥᒃ ᓯᓚᑐᐃᓐᓇᕐᒧᐊᖅᑲᐃᖏᑦᑐᑦ. ᑕᒪᓐᓇ 
ᐱᔭᐅᓂᖅᓴᐅᓲᖑᖕᒪᑦ ᒪᑯᑎᒎᓇ ᐊᓯᐊᒎᓕᖅᑎᑦᑎᓂᕐᒧᑦ ᐳᔪᐋᕿᓂᕆᔭᐅᔪᓂᒃ 
ᐱᓕᕆᓂᐅᔪᓄᑦ ᓲᕐᓗ ᐱᕈᒃᓰᖓᓕᕐᓗᓂ ᓇᐹᖅᑐᓂᒃ.ᓇᓕᐊᓐᓅᖓᖏᑦᑐᖅ

ᐱᓕᕆᐊᕆᑦᑎᐊᖅᓯᒪᓗᑎᒃ ᓴᓇᔭᐅᑎᓪᓗᒋᑦ  
ᐱᓕᕆᐊᕆᔭᐅᓂᖏᓐᓂᒃ

ᑭᓱᖁᑎᒥᒃ ᐃᓇᖏᖅᓯᖔᕐᓂᕐᒥ ᐊᒻᒪᓗ 
ᐱᖔᕐᓗᑎᑦ ᓄᓇᓕᖕᒥᑦ

ᐃᒋᑕᐅᔪᓄᑦ ᐱᓕᕆᔾᔪᑎᓂ

ᐃᑭᓐᓂᑯᖃᖏᑦᑐᓂᑦ  
ᐱᓕᕆᔾᔪᑏᑦ

ᐃᕝᕕᑦ ᐊᑭᑦᑐᕋᐅᑎᔾᔪᖓᓂᑦ ᑐᓂᓯᑎᓪᓗᑎᑦ, ᑕᑯᒃᓴᐅᑎᑦᑎᓂᐊᖅᐳᑎᑦ 
ᖃᓄᖅ ᓴᓇᕕᖁᑏᑦ ᒪᓕᑦᑎᐊᖅᑎᒋᖕᒪᖔᑦ ᐊᕙᑎᓕᕆᓂᕐᒨᖓᔪᓂᒃ 
ᓇᒻᒪᓈᖅᑎᕆᓂᖏᓐᓂᒃ ᐊᒻᒪᓗ ᖃᐅᔨᓴᖅᓯᓂᕐᒧᑦ ᐋᖅᑭᒃᓱᐃᔾᔪᑎᓂᒃ 
ᑎᑎᖅᑕᐅᓯᒪᔪᓂᑦ ᐱᔭᐅᑎᑦᑎᓇᓱᐊᕐᓂᕐᒧᑦ ᑎᑎᕋᒃᓯᒪᔪᖁᑎᓂ

ᑲᓇᑕᐅᑉ ᒐᕙᒪᖓᑕ ᐊᑭᑦᑐᕋᐅᑎᓂᕐᒧᑦ ᐱᔭᐅᑎᑦᑎᓇᓱᐊᓂᖏᑦ 
ᐊᒃᓲᓂᖅᓴᐅᓕᖅᐸᓪᓕᐊᖕᒪᑕ ᐱᖃᓯᐅᔾᔨᓂᖏᑦ ᐊᕙᑎᓕᕆᓂᕐᒨᖓᔪᓂᒃ 
ᐱᔭᐅᔪᒪᓂᖅᓴᐅᔪᓂᒃ ᐃᓱᒪᓕᐅᕈᑎᖃᕐᓂᐅᔪᓂᒃ ᓲᕐᓗ ᒪᑯᓇᓂ:

 • ᖃᐅᔨᓴᖅᓯᓂᕐᒧᑦ ᐋᖅᑭᓱᐃᔾᔪᑎᓂᒃ (ᓇᓕᐊᒃᑰᖓᖅᐸᑕᓘᓐᓂᑦ 
ᐱᖁᔭᒃᑰᖓᔭᕆᐊᖃᒃᑎᑕᐅᓂᖏᑎᒍ ᐅᕝᕙᓘᓐᓃᑦ 
ᑎᑎᖅᑖᖅᑎᑕᐅᓂᖏᓐᓄ−ᖃᓄᑎᒋᐅᑎᑕᐅᓂᖏᓐᓂ) ᑕᐃᒃᑯᓇᓂ 
ᑐᕌᖓᔪᓂᒃ ᐊᕙᑎᓕᕆᓂᕐᒨᖓᔪᓄᑦ 
 • ᑲᓐᑐᕌᒃᓯᓂᕐᒧᑦ ᐱᔭᐅᓯᒪᖁᔭᐅᔪᑦ ᑐᕌᖓᔪᑦ ᐊᕙᑎᓕᕆᓂᕐᒧᑦ 

ᑕᑯᒃᓴᐅᑎᑦᑎᓚᕆᒐᓱᐋᕐᓂᐊᖅᐳᑎᑦ ᒪᓕᑦᑎᐊᕐᓂᕆᔭᕐᓂᑦ ᐃᓘᓐᓇᖏᓐᓂᑦ 
ᐊᕙᑎᓕᕆᓂᕐᒨᖓᔪᓂᒃ ᐋᖅᑭᒃᓱᐃᔾᔪᑎᓂᒃ ᐊᒻᒪᓗ ᓇᒻᒪᓈᖅᑎᕆᔪᑎᓂᒃ 
ᑎᑎᖅᑕᐅᓯᒪᔪᓂᒃ ᐃᓗᐊᓂ ᐱᔭᐅᑎᑦᑎᓇᓱᐊᓂᕐᒧᑦ ᑎᕋᒃᓯᒪᔪᖁᑎᓂ.

4 



ᐊᕙᑎᓕᕆᓂᕐᒨᖓᔪᖅ ᓂᐅᕕᕐᓂᕐᒧᑦ ᐊᑐᖅᑕᐅᓪᓗᐊᑕᓴᑦ 13

ᐊᓯᖏᑦ ᐃᖅᑲᐃᑎᑦᑎᔾᔪᑎᑦ ᖃᓄᖅ 
ᐊᑐᕈᓐᓇᖅᓯᑎᒃᑲᔭᕐᒪᖔᖅᐱᒋᑦ ᓇᖕᒥᓂᖁᑎ 
ᐊᕙᑎᓕᕆᓂᕐᒨᖓᓂᖅᓴᐅᓂᖓᓄᑦ

 • ᑲᔪᖏᖅᓴᐃᕙᒡᓗᑎᑦ ᓴᓇᕕᖁᑎᓂᑦ ᐆᒻᒪᖁᑎᒥᒃ 
ᐊᑐᓗᐊᖏᓐᓂᖅᓴᐅᖁᓗᒋᑦ ᐊᑐᖃᒃᑕᖁᓗᒋᑦ ᓲᕐᓗ ᒪᑯᓇᓂ 
ᖃᒥᖃᑦᑕᕐᓗᒋᑦ ᖃᕋᑕᐅᔭᐃᑦ ᐅᓐᓄᒃᑯᑦ. 

 • ᐊᑐᓕᖅᑎᑦᑎᓗᑎᑦ ᐊᐅᓚᑐᐃᓐᓇᖅᑎᑦᑎᑕᐃᓕᒪᓂᕐᒥᑦ 
ᐊᑐᖅᑕᐅᖃᑦᑎᕆᐊᓕᖕᓂᑦ. 

 • ᐊᑐᖅᐸᒡᓗᑎᑦ ᐊᕙᑎᓕᕆᓂᕐᒨᖓᔪᓂᒃ ᓴᓗᒻᒪᖅᓴᐃᔾᔪᑎᓂᑦ ᓴᓇᓯᒪᔪᓂᑦ. 

 • ᐊᑐᖅᐸᒡᓗᑎᑦ ᐆᒻᒪᖁᑎᓂᒃ ᐊᑐᓗᐊᖏᑦᑐᓂᑦ ᓴᓇᓯᒪᔪᓂᒃ ᓲᕐᓗ 
ᒪᑯᓇᓂ LED (ᖃᐅᒻᒪᕆᒃᑐᓂᑦ ᐃᒻᒥᒃᑰᖓᔾᔪᑎᖕᓂᑦ) ᖃᐅᒻᒪᖁᑎᓂᒃ 
ᐊᒻᒪᓗ ᐅᖅᓱᖅᑐᓗᐊᖏᑦᑐᓂᒃ ᓄᓇᒃᑰᕈᑎᓂᒃ. 

 • ᐊᑐᕐᓗᑎᑦ ᐋᖅᑭᒋᐊᖅᑕᐅᓯᒪᔪᓂᒃ ᐃᓚᒃᓴᓂᑦ ᐅᕝᕙᓘᓐᓃᑦ ᓴᓇᓯᒪᔪᓂᑦ 
ᓇᐅᒃᑯᑦ ᐊᔪᕐᓇᖏᑐᐊᖅᐸᑕ. 

 • ᓂᐅᕕᖅᐸᒡᓗᑎᑦ ᓂᐅᕕᐊᒃᓴᓂᒃ ᐊᑯᓂᐅᓂᖅᓴᖅ 
ᐊᑐᕈᓐᓇᖅᓯᑎᑕᐅᓯᒪᔪᓂᒃ ᐊᒻᒪᓗ ᓴᓇᒋᐋᕋᕐᓂᖅᑐᓂᒃ. 
ᑖᓐᓇ ᒥᑭᓂᖅᓴᐅᓕᖅᑎᑦᑎᖕᒪᑦ ᐃᒋᑦᑎᓂᕐᒥᑦ, ᐊᒻᒪᓗ 
ᐊᑐᖏᓐᓂᖅᓴᐅᓕᖅᑎᑦᑎᓪᓗᓂ ᓇᖕᒥᓂᖁᑎᕕᑦ ᑮᓇᐅᔭᖏᓐᓂᑦ 
ᑕᐅᕗᖓᑐᖃᒃ−ᐊᑐᖅᑕᕐᓂ. 

 • ᖃᑎᖅᓱᕐᓗᒋᑦ ᐊᒻᒪᓗ ᐊᑑᑎᖃᑦᑎᐊᓕᖅᑎᓪᓗᒋᑦ ᐋᑦᑎᕕᐅᖃᑦᑕᖅᑐᒧᑦ 
ᐊᖅᑯᑎᒋᔭᐅᕙᒃᑐᓂᒃ.

